
 دافغانستان لومړنۍ سلطنتي کورنۍ

 پیشدادیان )پره داتان( 
مه برخه ۱۲  

 
مرکزي اریایانو، د لومړنیو کسانو، اتلانانو، ډلو، کورنیو، بادچایانو،  د اوستا په »یشتونو« کې ځای ځای د لرغونو او  

امیرانو او مشرانو یادونې شویدی اود دوئ قربانیو او نذرانو ته هم اشاره شوېده، چې دوی د»ناهید ایزت« لپاره 
  کولې.

د تاریخي استورو او انګېرنو له مخې ،چې ګنې د همدغو قربانیو برکت او ملاتړ وو، چې دوی دغه برم او دبدبې ته  
 ورسېدل ... 

د همدغې قرباني له مخې دوېته »پره داتان« ویل کېدل، چې اوستا کې د دې نوم یادونه شوېده، یانی » پاره = پارا   
« په مانا د مخکې یا مخکینی یا »پېش«، »داتا« د »داد« اویا د ورکړې په مانا چې په ټوله کې،لویه موخه یې  

 قرباني ده.
د پاراداتا یا پره داتا، ژباړل شوې بڼه، چې اوس یې تاریخپوهان، کاروي، هغه د پېش دادي یا د پیشدادیان کلمه ده، 

 چې په اصل کې همغه د »پاراداتا« نه اخستل شوې بڼه ده . 
د لرغونو متونو پر بنسټ د کومو پاراداتانو نومونه چې د ځواک او واک څښتن ول یاد شویدي، د ساري په توګه، په 

 ویدي سرودونو کې د »یاما« چې په اوستا کې دغه نوم د »یما« په بڼه زکر شوی دی یادولی شو.
اټکلېدی شي، نو بیاخو ښکاره ده چې یما  م ز( د مخه    ۱۰۰۰که چېرې دا ومنو، چې د اوستا عمر تر میلاد زرکاله )

د اوستا له پېر نه ډېر دمخه تېر شویدي ، نو ځکه خو یې نوم په ویدي سرودونو کې راغلی دي که څه هم یو شمېر 
 دمخه تېر شویدی.  م ز( ۱۵۰۰څېړونکي انګېري، چې یما تر میلاد )

تاریخپوه احمد علي کهزاد پدې تړاو داسې لیکلي دي: »د پاراداتا د پاچایانو نومونه په ویدي سرودونو کې راغلي دي  
لکه یاما چې په اوستا کې یما کښل شویدی، له دې څرګندېږي چې دغه پاچایان د اوستا له عصر نه په مراتبو پخواني 

 [1]دي .« 
د پره داتانو د واکمنو نوملړ، چې په بېلابیلو لرغونو متونو او څېړنو کې تر سترګو شویدي تر ټولو لومړی »هوشنګ« 

  دی، چې د پیشدادي )پره داتي( ټبر او کورنۍ لومړنی مشر ګڼل شویدي.
 هوشنګ : 

اوستا کې »هیوشنګه« او څېړونکو، دی د ښو   hioshegah د هوشنګ نوم په  اوستا پوهانو  راغلی دی، چې د 
 ودانېیو د جوړونکي په مانا ژباړلی دی. 

له دې سربېره د اوستا په متونو کې د »هوشنګ« له نوم سره د »پره دات« صفت اوستاینلیکبڼه هم کښل شوېده او  
  په یو شمېر یادونو کی بیا د اریایانو ستر او لومړی نیکه هم ګڼل کېږي.

کاله  «  ۹۳»د اریایانو د لومړي مور او پلار نه چې دوی ورته »ماشیه« او »ماشیتویي« ویل، د ده عصره پورې » 
 [2]زمانه اټکلوي. ماشه او ماشویي ته د اریایانو دا دم او حوا په څېر د لومړني مور او پلار په بڼه قایل دي.« 

که څه هم د پاراداتا او کاوي )کیاني( کورنیو بادشایانو، له تاریخ دمخه پېر )قبل التاریخ( کې، چې اریایان لا له باختره  
 )باکتریانه( نه وو کوچېدلي، په ټولو اریایانو واک چلوو.

په ویدي سرودونو کې بیا د اریایانو لومړی مور او پلار »یم« او »یمۍ« ګڼي، چې دواړه سره خور او ورور کېدل.  
 دوئ غبرګوني ول او لا نه وو زېږیدلي، چې د مور په ګېډه کې نکاح تړل شوې وه. 

ذات« د عادل او نیازمن مانا لري، چې د حاکمیت مفهوم پکې  -د »پره کلمه د پخواني او مخکینی مانا لري او »دات
 [3]پروت دی.«

ولې څومره چې به لرغونو اریایانو، په تېره په پارا داتانو کې یما مشهور دی لا بل څوک د دومره لوی نوم او 
افسانوي شخصیت څښتن ندی تېر شوی ... ښه به وي، چې د یاما په تړاو، چې د اریایانو لومړی نامتو پادشا تېر  

 شویدې یادونه وکړو. 
 یما )یم( : 

العاده  فوق  او  ټولنیز شخصیت  یو  دی  بلکې  نه وو،  لمانځني وړ کس  د  او  النوع  یوازې رب  یما  لپاره  اریایانو  د 
 پلکلوریک او افسانوي کرکټر هم ګڼل شویدی، چې خپل قوم پاراداتانو او ولس ته یې د پام وړ کارونه کړیدي:

»پاره داتانو« د سلطنت موسس او بنسټګر ګڼل کېږي او د ویدي او اوستایي متونو له مخې د اریایانو    ـ یاما د۱
 لومړی پاچا او واکمن او ښایسته » یمه « بللی شویدی. 

له ویدي او اوستایي سرودونو سربېره، په شاهنامو او شعرونو کې هم د یما ستاینه شوېده، ان تر دې، چې ده یو   -۲
 جام درلود، چې د هغه په لیدلو به له راتلونکو پېښو خبرېده.

 ـ په ګاټونو کې د یما نوم یوازې یو ځل د »یمه« په بڼه راغلی دی. ۳
انګېرنې دا ښېي چې د زردشت له خولې یو پاتې سونی اثر دی، که څه  ګاتونه د اوستا یوه ډېره لرغونې برخه ده او  

 هم د اوستا له مخې دی د زرتښت له پیدایښټ نه ډېر دمخه پاچا وو.
وانګانا  -۴ »وی  د  یما  سپارښتنه  په  النوع  رب  هوما  » vivanghana د  وداکې  په  چی  دی  زوی  وی « 

 « راغلی دی او دی لومړی کس وو، چې د هوما د بوټي زوخایې څښلې وه. viviasvat واسوات
زرتشت له »هرمزد« نه وپوښتل، چې لومړنۍ عقیده او مذهب دې چاته ورپه ګوته کړ؟ هغه ورته ووېل، لومړې    -۵

مې »ستر یما« ته...خو هغه ووېل، زه د دې وړتیا په ځان کې نه ګورم، چې زه دې دندې ته غاړه کېږدم...خو  
 پادشاهي ته یې غاړه کېښوده، چې زه به دغه ځمکه له خلکو ډکه کړم. 

د خلکو د هوساینې او نیکمرغۍ لپاره ویالې جوړې کړلې، کرهڼی ته یې وده ورکړه، بلخ یې ښیرازه کړ،    ده  -۶
باغونه یې جوړ کړل، غمی یې د واکمنۍ، زرینه لکړه یې د ودانۍ، جام، توره او سپاره یې د خبرتیا، مېړانی، کرهڼې 

 او نورتوکي د ده د واکمنۍ سمبولونه ګڼل کېږي.
کله چې یما خپل »هرمزد« ته ژمنه وکړه، چې مخلوق ته به د خدمت جوګه شي، بیا »هرمزد« ورته د سرو زرو   -۷

 لکړه او د سرو زرو غوایه ورکړ، نو ځکه خو یې د کرنې ،رمو اود څاروېیو روزنې ته زور ورکړ.
په اوستا کې د یما د پلار نوم »ویوانګانا« یاد شویدی. د وړې لور نوم »یامي« او د لوې لور نوم یې »اریا«   -۸

»وارا »یا هغه ماڼۍ، چې پدي نوم ودانه شوېده، همغه ستره کلا ده، چې د »شاهي ارګ« پنوم نامتو وه . دغې    وو.
 ېرغونه ځړیدلي ول... کلا وې ستر ستر برجونه هم درلودل او د هر برج په تندي ب

داریا یا نو یوبل کتاب اوستا د یوه موهم کتاب په توګه، دپام وړ ګڼلی شوچې په څرمنو لیکل شوی وواو دغه مهال په 
 سمرقند کی خوندي وو، چې د سکندر د یرغل په وخت کی یا خووسوزید یاله مینځه لاړ.

یما د خلکو د خوشحالۍ لپاره د غوښې خوړل دود کړل...»همدا ډول په اوستا کی یادونه شوېده« چې زردشت له    -۹
 سوما )هوما( نه پوښتنه وکړه، پدې مادي نړۍ کې د لومړي ځل لپاره چاوز بېښلې او بیا هغه ته څه ورکړ شول؟ 

سوما په ځواب کې ووېل، لومړی انسان »ویونګهان« وو. چې په عوض کې ورته د »جمشېد» په څېر زوی ورکړ  
 شو، چې د ښې رمې څښتن...او د لمر غوندې ځلېږي... 

د زرتشت دین په راتلونکي کې هم خپل باور وساته، هم د ساسانیانو او هم له هغه د مخه دهخامنشیانو په وخت کې 
  رسمي دین وو.

د یما د واک په مهال څاروي او انسانان نه مړه کېدل...اوبه او واښه پریمانه وو، څښاک او خوراک پاې نه »  -۱۰
درلود... د زړور یما د واک او ځواک په مهال نه ساړه وو او نه هم ډېره تودوخه ، پلار او زوې به دواړه د پنځه  

 [4]لس کلن ځلمیانو په څېر ښکارېدل.«
 یما او اریایي سرودونه

له ویدي او اوستایي سرچینو نه ډاګیزه کېږي، چې د یما پېراودور د اریایانو له مدني تاریخ سره مطابقت لري، یوه 
 ډېره ښه بېلګه یې داده، چې اریایانو کرهڼه دود کړه، څاروي یې وروزل او د ښاري ژوند لومړنۍ بېلګې پیل کړی.

د یما په پېراودور کې هم د ویدا او اوستا د سرودونو پر بنسټ، د اریایانو د ژوند لپاره ورته کارونه تر سره شویدي، 
ته د ځلیدونکی صفت ورکړ شویدي، چې د څښتن تعالی مخلوق یې له تیارې نه د رڼا لور ته وهڅوه  نو ځکه خوده  

 او یوه طلایي دوره یې پیل کړه. 
دغه طلایي پېر، چې ودا او اوستایي یو تت انځور کاږلی دی، ښایي، چې له یادو کتابونو او سرودونو څخه ډېر دمخه  
وي...!؟ د دې خبرې یو لامل دا کېدی شي، چې له کډوالۍ دمخه لیک لوست نه وه، چې د هغه پېراوبهیر ټولنیز  

 دي او اوستایې سر چینو لګولی شو .مناسبات یې تر موږه رسولي وی ، نو ځکه خو ډېره ډډه په وی
 د ساري په توګه، چې موږ دمخه هم ورته ګوته ونیوله، هغه د اوستا د یوې وروستۍ برخې »وندیداد« کیسه ده :  

لمانه پرته دې لومړی وار له چا    زردشت د اهورامزدا نه پوښتنه وکړه، چې ای سپېڅلیه او د معنوي نړۍ څښتنه !
 سره خبرې وکړې او د اهورامزدا زردشتي دین دې چاته وسپاره؟

 اهورامزدا ووېل، ای سپېڅلیه زرتشته!
 له تانه پرته مې لومړی ځل د ښکلې او ښی رمې څښتن جم سره خبرې وکړې او ورته ومې ویل: 

ای د »ویونګهان« زویه، ښکلیه جمه! زه د خپل دین لپاره تا ټاکم او ځان چمتو کړه ... ښکلي جم وویل، زه د دی 
  دندې وړتیا نه لرم.

 د دین پالنه او خپرونه زما په وس پوره نده ...
که چېرې دېته چمتو نه یې، نو زما د مخلوق پالنه وکړه... ښکلی جم ځواب راکړ، نړۍ به پراخه کړم، ستا مخلوق  

 به وپالم ... زما په سلطنت کې به نه ساړه وي او نه تودوخه، نه به مرګ وي او نه به خپګان ...
  نو بیا مې ښکلی جم ته دوه څیزه ورکړل، یو د سرو زرو غمی او بله زرینه امسا ...

دغه دوه شیانه څښتن تعالی سلیمان )ع( ته هم ورکړي ول، چې ورته داستان لري ... »اوستا کې دا هم راغلي دي،  
اهورامزدا  د  پستمان  زرتشت  پیغمبر  لومړني  اریایانو  د  را  ahura mazda چې  پډې  لپاره  خپرولو  د  مذهب 

 [5]ووهلې.«
خو یما له دې کاره ډډه کړیوه او اهورامزدا ته یې وویل، ددې کار وړ نه یم، د دین پالنه او خپرونه زما د وسې کار  

 ندی.
ولې بیا هم یما یوازې د اریایانو پادشاه نه وه بلکې یو معنوي ځواک هم وه... د اندوس د رود پورې غاړی هندی  

کیسه دیما پاچا فردوس پخپلو خاطرو کی غبرګوله، د شمال په سپېڅلو  uttarakurus اریایانو به هم »یتاراکوروس
 غرونو کې، چېرته چې د هندوکش غرونه پراته دي. 

له دې سربېره یما په ویدي سرودونو کې د »یاما راجان« یانې لوی یما پاچا او په اوستا کې د »یما خشانه« )یما  
 پاچا( په بڼه هم زکر شویدی.

د زرینې امسا څښتن یما پاچا دری سوه ژمي تېر کړل، څاروي، سپیان او مرغان یې وروزل...د لمر په لار روان  
سو...پخپل طلایي غمي )ګوتمۍ( یې ځمکه وسولوله...د ځمکی لمنه نوره هم وغوړوله شوه...دده په سلطنت کې دری  

 سوه نور ژمې هم تېر شول.
   یما نه یوازې د پیشدادي کورنۍ، چې پلازمینه یې بلخ وو پاچا وه بلکې دی د فلزاتو کشف کوونکی هم بلل شویدی.
 بلخ په اوستا کې »بخدیم« سر یرام اردووادرفشام« یانې ښایسته او ښکلی بلخ د هسکو بیر غونو څښتن یاد شویدی.

په اوستا کې د »وارا« کلمه هم راغلې ده، چې له بخدي او بلخ نه جلا ندی او ډېر ځله ورته د »پناځاې« مانا ورکړ  
بلخ   الحسنا،  بلخ  بلخ بهیه،  بلخ بامي،  باختر،  بلهیکا،  بلخ،  باکتریا، بخدي،  بلخ ته هغسې هم »لرغونپوهانو  شوېده، 

که څه هم د اوستا مینځپانګه په زرتشت او د هغه  [6]مونو یاد کړیدی.«بامیان، بخدیم سریرام، ام البلاد او په نورو نو
 په تعلیماتو راټوله ده خو بیا هم تاریخي ارزښت یې د پام وړ دی.

یما به تل له خپلو خلکو سره جرګې او مرکې کولې، په ستونزو او کړاوونو به غږېدل... یوه ورځ اهوامزدا ورته  
 زویه ښکلیه جمه!  ووېل، ای دویونګهان

په مادي نړۍ به یو سخت ژمی راشي او زړه بوګنوونکي ساړه به ورسره مل وي... د څاروېیو دریمه برخه به له  
مینځه لاړه شي ،کله چې واورې وېلي شوې، نو سیلابونه به راشي... بیا به د اوسېدو وړ نه وي... نو باید یو باغ  

(vara  : جوړ کړې )واره 
 ـ چې د آسپ د ځغاستي په اندازه اوږدوي... ۱
 ـ د څاروېیو، سپیانو، مرغانو او خلکو لپاره اسانتیاوې ولري...۲
 ـ د اور د سرو لمبو تخم پکې راغونډ کړه... ۳
 ـ د څړ ځایونه پکې پیدا کړه...۴
 ښکلې او پیخې ښځې راټولې کړه... -۵
 د ښو او ښایسته بوټو تخمونه هلته وساته...  -۶
 د ځمکی لاندې خونې ودانې کړه... -۷
 هغه څه چې د اهریمن په ناروغۍ اخته وي باید دغه بڼ ته داخل نشي.  -۸
 بڼ په څو برخو ووېشه: -۹

 ـ په لوړه سیمه کې زر نارینه او زر ښځې.... 
 ـ په مینځنۍ برخه کې شپږ سوه.... 

 ـ او په وړه برخه کې دری سوه استوګن کړه...
 ـ جمشېد همغسې وکړل کوم څه چې ورته اهورامزدا ویلي ول.... ۱۰
 څاروي ،بوټي، خواړه او وګړي یې پکې راغونډ کړل. -۱۱

کله چې د ویدا او اوستا داستانونو او کیسو ته ګورو، په ځانګړي ډول، پورته کیسه، چې موږ یې یو لنډیز وړاندي  
کړ. موږ ته د نوح )ع( توپان را یاد شي او څښتن تعالی )ج( چې په قرانکریم کې فرمایلي دي ...!؟ که څه هم دا  

 4تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

دواړه کیسې یو له بل سره توپیر لري، خو ګډ ټکي هم پکې تر سترګو کېږي، دا ځکه چې قرانکریم د الله تعالی کلام 
 دی. 

اوستا چې د ضحاک نوم »اژي دهاک« یاد کړیدی، په یوه نښته کې یما ټپي کړاو زاول )زابل( ته وتښتید او د ازي  
  دهاکا له فتنی وروسته تري تونا )فریدون( واک ته ورسید.

 
----------------------------------------------------------- ----------------- 

 
 [1]مخ  ۱۴۲( کهزاد احمد علي تاریخ افغانستان 
 [2]مخ ۸۴( ساد خیر محمد لرغوني اریایان 

 [3]مخ  ۸۵( همدغه اثر 
 [4]مخ. ۱۸۱( ادبیات مرده سینا 

 [5]مخ ۱۲( سنګروال شهسوار دافغانستان تاریخي جغرافېي څرنګوالی 
 [6]مخ  ۱۱( همدغه اثر 

